
				এই পাতাটির মুদ্রণ সংশোধন করা প্রয়োজন। 
স্বাধীনতার শেষ স্মৃতি । \98,9
বল্লালসেন কুটরাজনীতি-বিশারদ ছিলেন। তঁহার পাণ্ডিত্যের অবধি ছিল না। সাহিত্যে তঁহার যেমন অনুরাগ ছিল, তেমনি তিনি বিস্থ্যোৎসাহী ছিলেন ।
来 毒 崇
লক্ষমণসেন । ১১৭০ খৃষ্টাব্দে বল্লালসেনের লোকান্তরে লক্ষ্মণসেন সিংহাসনে অধিরোহণ করেন। মুসলমান ঐতিহাসিকগণের গ্রন্থে তিনি ‘রায় লক্ষ্মণীয়া” নামে পরিচিত। কথিত হয়,-তিনি ৫১ একান্ন বৎসর রাজত্ব করিয়াছিলেন ।
রাজসাহী জেলার অন্তর্গত মাধ্যাইনগরে আবিস্কৃত রায় লক্ষ্মণসেনের তামশাসন হইতে নিম্নলিখিত বিবরণ প্ৰাপ্ত হই ; যথা,-
১১১৯ খৃষ্টাব্দে লক্ষ্মণসেন সিংহাসন লাভ করেন। তঁহার মাতা চালুক্য-রাজ-কুমারী। তাহার নাম-রামদেবী । যৌবনে লক্ষ্মণসেন “কলিঙ্গদেশের অঙ্গনাগণের সহিত কেলি করিয়াছিলেন।” লিপির এই উক্তি হইতে বুঝিতে পারি,-লক্ষ্মণসেন কলিঙ্গদেশ জয় করিয়াছিলেন । বঙ্গের আধিপত্য দক্ষিণ-ভারতে বিস্তৃত হইয়াছিল। অধিকন্তু চালুক্যরাজগণ বঙ্গেশ্বর লক্ষ্মণসেনের মিত্র মধ্যে পরিগণিত ছিলেন ।
লক্ষ্মণসেনের রাজত্বকালে কান্যকুজের ঘাড়োয়ার বংশীয় রাজা মগধ। অধিকার করেন। তখন গোবিন্দপাল নামক জনৈক রাজা মগধে প্রতিষ্ঠিত ছিলেন। পণ্ডিতগণের অনুমান,-বঙ্গদেশ হইতে বিতাড়িত হইয়া পালবংশীয়গণ তখন মগধে আধিপত্য স্থাপন করিয়াছিল । *
লক্ষ্মণসেনের পুত্ৰ কেশবসেন এবং বিজয়সেনের তাম্রশাসনে বারাণসীতে এবং প্রয়াগে লক্ষ্মণসেনের বিজয়-স্তম্ভ প্রতিষ্ঠার পরিচয় পাই। অনুমান হয়,-মগধ-জয়ে অগ্রসর হইয়া লক্ষ্মণসেন ঐ দুই রাজ্য অধিকার করিয়াছিলেন এবং সেখানে তঁ। হার বিজয়ের স্মৃতিচিহ্ন-স্বরূপ স্ত শুদ্বয় প্ৰতিষ্ঠিত হইয়াছিল ।
লক্ষ্মণসেনের প্রধান মহিষী-তন্দ্ৰাদেবী বা তারাদেবী। তারাদেবীর গর্ভজাত পুত্রদ্বয়ের নাম-বিশ্বরূপসেন এবং কেশবসেন ।
দিনাজপুরের তর্পণদীঘি গ্রামে লক্ষ্মণসেনের চারিখানি তাম্রশাসন আবিষ্কৃত হইয়াছে। নদীয়া জেলার আনুলিয়া গ্রামেও আর একখানি তামশাসন পাওয়া গিয়াছে।
ঐ সকল তাম্রশাসনে প্ৰকাশ,-লক্ষ্মণসেন-বঙ্গ বিহার ও উড়িষ্যার সকলেরই বরণীয় ছিলেন। মুসলমান-গণের নিকট কালিফের যেমন সম্মান, হিন্দুসাধারণের নিকট লক্ষ্মণসেন ঠিক অনুরূপ সম্মান প্ৰাপ্ত হইতেন। হিন্দুস্থানের আপামর সাধারণ-জাতিধৰ্ম্ম-নির্বিশেষে সকলেই লক্ষ্মণসেনের প্রতি প্ৰগাঢ় অনুরক্ত ছিল । সকলেই তাহাকে ভক্তি-শ্রদ্ধা করিত। তিনি দেশের ও সমাজের প্রধান ছিলেন ।
ঐতিহাসিকগণ বলেন,-লক্ষ্মণসেনের নিকট কদাচি সত্যের অপলাপ হয় নাই। তিনি
Agrypa yr- if Aw به عبی- می تعبیعیبتی به عی ---- w sk* dahing
Cunnigham's Archaeological Reports, Wol, III. and Journal and Picceedings of the Asiatic Society of Bengal, Vol, V.

